
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
সাধারণ বিভাগ
তৃতীয় অধ্যায় বৈদ্য ও কায়স্থাদি বংশ
পঞ্চখণ্ডের প্রাচীন সেনবংশ
করিমগঞ্জ সবডিভিশন পঞ্চখণ্ডই সৰ্ব্বাপেক্ষা শ্রেষ্ঠ স্থান। এই স্থানের মিথিলাগত পঞ্চব্রাহ্মণই সাম্প্রদায়িক সমাজের আদি। ব্রাহ্মণ আধুষিত পঞ্চখণ্ডে উচ্চবংশীয় বৈদ্য কায়স্থাদি বহুকালাবধি বাস করিতেছেন। কিন্তু বড়ই পরিতাপের বিষয় যে আমরা বহুযত্ন করিয়াও র্তাহাদের বংশ কাহিনী সংগ্ৰহ করিতে পারি নাই।
পঞ্চখণ্ডের বৈদ্যকুলোদ্ভব ধন্বন্তরি গোত্রীয় সেনবংশের আদি তপুরুষ বহুপূৰ্ব্বে রাঢ়দেশ হইতে এদেশে আগমন করেন। প্রসিদ্ধ সেনরাজ বল্লাল সম্বন্ধে এক অস্ত্যজা নারী গ্রহণের প্রবাদমূলে, সমাজ বিপ্লবের এক আখ্যায়িকা শুনা যায়। কথিত আছে সেই সময় জাতিচু্যতির ভয়ে অনেকেই দেশত্যাগী হন। বল্লাল তখন শৃঙ্খলা স্থাপনে প্রবৃত হইয়া প্রাচীন সমাজকে যখন ওলট পালট করিতেছিলেন, যখন তাহার অত্যাচার অসহ্য বোধে বহুব্যক্তি দেশত্যাগী হন, তখন এই সেন বংশীয় একব্যক্তি দেশত্যাগে উদ্যোগী হন এবং নদীয়াতে আসিয়া অতিক্লেশে অবস্থিতি করেন। তথা হইতে পরে, ইহারই বংশধর সুখময় সেন নামক একব্যক্তি অপর এক ব্যক্তির প্রলোভন ও অনুরোধ বাধ্য হইয়া এ দেশে আগমন করেন। সুখময় যে স্থানে বাস করেন তাহা সেনগ্রাম নাম প্রাপ্ত হয়, কিন্তু সেনেরা তথায় স্থায়ী হইতে পারেন নাই; তথা হইতে কিঞ্চিৎ দূরবত্তী সুপাতলা গ্রামে বাড়ী নিৰ্ম্মাণ পূৰ্ব্বক তথাকার স্থায়ী অধিবাসী হন। পূৰ্ব্বে ইহাদের সম্বন্ধাধি পশ্চিম বঙ্গীয় বৈদ্যদের সহিতই হইত, পরে অবস্থার অবনতির সহিত এ অঞ্চলেই সম্বন্ধাদি করিয়া আসিতেছেন।
কঠিন দণ্ডভোগ করিতে হইত, এই ভয় প্রযুক্ত সেনবংশীয়গণ নিজ আবশ্যক ব্যতীত অতিরিক্ত ভূমির বন্দোবস্ত গ্রহণ করেন নাই, কাজেই ইহারা সমৃদ্ধিশালী নহেন। কিন্তু বংশ মৰ্যাদায় অদ্যাপি তাহাদের প্রাধান্য অক্ষুন্ন আছে। আমরা সেনবংশীয় প্রায় ত্রিংশৎ ব্যক্তির নামের “লিষ্ট” পাইয়াছি, কিন্তু কে কাহার পিতা বা পুত্র, তাহার বিনির্ণয় না থাকায় আমরা তাহা হইতে কিছুই উপকার পাই না। জানা যায় যে, ইদানীং এ বংশে রামকেশব সেন নামে এক ক্ষমতাবান ব্যক্তি ছিলেন, তাহার পুত্রের নাম রামকান্ত ছিল, ইহার পুত্র গুরুপ্রসাদ, তৎপুত্র হরকিশোর, তাহার পুত্র শরৎচন্দ্র ও ভারতচন্দ্র। শরচ্চন্দ্রের পুত্র শ্ৰীযুক্ত বঙ্কচন্দ্র সেন প্রভৃতি বৰ্ত্তমান আছেন।
বৈদ্য বংশীয় তত্ৰত্য বড়বাড়ী গ্রামের গৌরীনাথ গুপ্ত মুন্সেফ ছিলেন, তিনি প্রভূত সম্পত্তি উপাৰ্জ্জন করিয়া গিয়াছেন।

		 এই পাতা শেষ সম্পাদিত হয়েছে ০২:৩৮টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

